
কৃষ্ণ। ময়ো দিওঁ গোচৰ হে ৰজা। ডুবালে

 প্ৰেমত মোক ব্ৰজৰ গোপীয়ে। ৰাখিলে

 পৰাণ মোৰ কাঢ়ি ব্ৰজতেই। এতিয়া

 প্ৰাণহীন দেহে মথুৰাত নোৱাৰি

 থাকিব, আহিছে বিচাৰি প্ৰাণ

 যমুনা পাৰৰ মধুৰ জোনালী ময়

 সৈকতত।

২য়া গোঃ। বিচাৰত হাৰিল গোপাল, দণ্ড মই

 বিহিম উচিত। শুনা সৱে সাৱধানে,

 আজি নিশা যমুনা পাৰত হব ৰাস,

 তাৰ পাছে থাকিব গোপাল বন্দী হৈ

 গোপীৰ মাজত।

কৃষ্ণ। ৰাজ আজ্ঞা অৱশ্যে পালিম। আহা তেনে

 গোৱাহঁক নাচাহঁক আনন্দ মনেৰে।







[ কৃষ্ণই বাঁহী বজাই বজাই নাচে, গোপিনীসকলেও নাচে ]





গীত






চন্দ্ৰমা শালিনী মধুৰ যামিনী

 নীলিম যমুনা নীৰ,

যমুনাৰ বালি  জোনাকত ৰূপালি

 মলয়া বইছে ধীৰ;

কবি পৰশে অমৃত বৰষে

 সুশীতল হিয়া তল,

প্ৰিয় বাঁহী সুৰ  বাজিছে মধুৰ

 ৰসে প্ৰাণ টল মল।

		 এই পৃষ্ঠাটো শেষবাৰৰ কাৰণে ২১ অক্টোবৰ ২০১৯ তাৰিখে ০০:২৬ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

